
MDB üzv-iştirakçı dövlətlərin statistika xidmətləri rəhbərləri Şurasının 50-ci iclası  və 

MDB ölkələrində əhalinin siyahıyaalınması və miqrasiya statistikası üzrə yüksək 

səviyyəli seminar keçirilmişdir 
 

Azərbaycan Respublikası Dövlət Statistika 
Komitəsi sədrinin müavini Yusif Yusifov və 
Əhali və gender statistikası şöbəsinin müdiri 
Rza Allahverdiyev 16-18 oktyabr tarixlərində 
Rusiya Federasiyasının Gəlincik şəhərində 
təşkil olunmuş MDB üzv-iştirakçı dövlətlərin 
statistika orqanları rəhbərləri Şurasının 50-ci 
iclasında və MDB ölkələrində əhalinin 
siyahıyaalınması və miqrasiya statistikası üzrə 
yüksək səviyyəli seminarda iştirak etmişlər. 

Birinci tədbirdə Qırğızıstan, Moldova və Tacikistan respublikaları, Rusiya Federasiyası 
statistika xidmətlərinin rəhbərləri, Azərbaycan, Ermənistan, Belarus və Qazaxıstan 
respublikaları statistika xidmətlərinin səlahiyyətli nümayəndələri iştirak etmişdir.  

Đclasda MDB ölkələrinin hökumət başçıları tərəfindən imzalanmış “Rəsmi statistika 
sahəsində əməkdaşlıq haqqında Razılaşma”; "Ümumi daxili məhsulun beynəlxalq müqayisəsi 
Proqramı" üzrə işlərin gedişi; “Kənd təsərrüfatı statistikasının təkmilləşdirilməsinə dair qlobal 
Strategiya”nın MDB məkanında həyata keçirilməsinə hazırlıq; Ümumi daxili məhsul 
göstəricisinin hesablanması və MHS-2008 versiyasının tətbiqi planı üzrə MDB ölkələrinin 
hazırki təcrübələri; Əhalinin siyahıyaalınmasının 2020-ci il mərhələsinə hazırlıqla bağlı milli 
statistika orqanları ekspertlərinin iclaslarının keçirilməsi planı; MDB məkanında miqrasiya 
proseslərinin statistik ölçülməsi problemləri; MDB üzv-iştirakçı dövlətlərin statistika 
xidmətləri rəhbərləri Şurasının 2013-cü ildəki fəaliyyəti; MDB Dövlətlərarası Statistika 
Komitəsinin 2013-cü ildəki fəaliyyəti və digər mövzular üzrə məsələlər müzakirə 
olunmuşdur.  

Şuranın iclasının sonunda MDB üzv-iştirakçı dövlətlərin statistika xidmətlərinin 
rəhbərləri Şurasının 50-ci iclasının yekunları haqqında mətbuat üçün mətn hazırlanmış və 
Şuranın növbəti iclasının keçirilməsi haqqında qərar qəbul olunmuşdur.  
 Đkinci tədbirdə MDB üzv-iştirakçı dövlətlərin statistika xidmətlərinin rəhbərləri 
Şurasının iclası ilə yanaşı, MDB ölkələrində əhalinin siyahıyaalınması və miqrasiya 
statistikası üzrə yüksək səviyyəli seminar keçirilmişdir. Tədbir BMT-nin Avropa Đqtisadi 
Komissiyası (AĐK) və Rusiya Federasiyasının Dövlət Statistika Xidməti tərəfindən təşkil 
olunmuşdur.  

Seminarda MDB ölkələrinin statistika və bir sıra ölkələrin miqrasiya xidmətlərinin, 
Avstriya, Đspaniya və Böyük Britaniya milli statistika təşkilatlarının, MDB Dövlətlərarası 
Statistika Komitəsinin, Azərbaycan Respublikası Dövlət Statistika Komitəsinin, BMT-nin 
Avropa Đqtisadi Komissiyasının, Beynəlxalq Miqrasiya Təşkilatının nümayəndələri, ABŞ-ın 
Əhali sakinliyi üzrə Mərkəzinin və Moskva Dövlət Universitetinin mütəxəssisləri də olmaqla 
43 nəfər iştirak etmişdir.  

Tədbirin əsas məqsədi MDB ölkələrində əhalinin siyahıyaalınmasının 2020-ci il 
mərhələsinə hazırlıq işlərinin həyata keçirilməsi və miqrasiya statistikası üzrə problemlərin 
həlli yollarını araşdırmaqdan, həmçinin əhalinin siyahıyaalınması ilə əlaqədar Avropa 
Statistikləri Konfransının tövsiyələrinin hazırlanması prosesinə MDB ölkələrinin statistika 
xidmətlərinin cəlb olunması və bu ölkələrin təcrübələrinin qarşılıqlı öyrənilməsindən ibarət 
olmuşdur. 


